
inja terikat dengan kras sakali pada itoe tiang.



Dia poenja moeka soeda djadi poetjat seperti orang mati.


Itoe algodjo kasi masok tangannja di dalem itoe krandjang jang dia soeda taroh di seblanja dengan tiada laloe[?]an itoe kain merah dan kasi kaloear dari sitoe satoe piso pandjang jang tadjem kanan kiri dan jang gagangnja soeda teroekir dengan doea pekatahan: „tangan kanan”.


Dia seboet itoe perkataän dengan soeara kras akan kasi dengar kapada orang-orang jang menonton: Komedian itoe dia balik abis datang dekat pada itoe orang jang terhoekoem dan toesoek itoe seodjata pada tangan orang itoe sampe masoek watas gagangnja. Bagitoe maka itoe tangan djadi tertantjap di tiang.


Ampir-ampir Tchou tiada kasi njata jang dia ada rasa apa-apa.


Roumi kasi masok kombali tangannja di dalem itoe krandjang, kasi kaloear lagi satoe piso dan bilang kapada orang-orang jang nonton: „poendak kiri.” Itoe piso di toesoek pada poendak kiri dari itoe pemboenoe maka dia soeda terpaksa misti mendjerit sebab kesakitan.


Tempo orang-orang dengar bertariaknja Tcbou maka samoea bersoerak-soerak.


Itoe algodjo kasi kaloear lagi satoe piso, jang sembarang sadja. —— Gagangnja itoe piso ada tertoelis „mata” maka moekanja itoe toekang potong soeda penoe sama dara.


Pisonja Roumi soeda masoek dalem satoe mata dari pemboenoe itoe.


Orang soeda kadengaran jang kepalanja Tcbou kabentoer pada itoe tiang dan lantas djato kombali di dadanja.


Maka pada itoe waktoe baroe datanglah itoe pelawanao antara sakit dan siksaän, antara hidoep dan mati.


Itoe pemboenoe soeda melilit-lilit sama badannja djangan sampe kena di toesoek; itoe tali-tali jang ada mengikat dia soeda masoek dalem dagingnja; itoe pangoeng hoekoeman bergerak kerna dia berkoeat-koeat; dia poenja peratapan dari sakit semingkin lama semingkin djadi plahan.


Orang-orang jang nonton tiada bimbang lagi dari soeka hati, tetapi kiranja soeda djadi seperti gila sebab kagirangan.


Itoe algodjo sendiri roepanja seperti orang gila kerna mabok dari itoe dara jang dia soeda toempakan. Dia tiada bilang satoe perkataän, tetapi tangan-tangannja troes mengaloearkan piso-piso dari dalem itoe krandjang dan tiada brenti menoesoek, maski itoe orang jang terhoekoem soeda mati, kerna Allah, jang barangkali ada poenja kasian pada Tchou, maski poen dia sa-orang jang djahat, soeda maoe jang itoe piso jang di kaloearkan ka anam kalinja ada tertoelis perkataän „ati.”


Tetapi oendang-oeodang soeda maoe jang semoea itoe doea poeloe piso misti di paké.


Dan orang-orang jang nonton tiada berenti soeraki Roumi jang ada lagi menoesoek-noesoek itoe bangké.


Sabentar lagi itoe algodjo angkat itoe krandjang akan kasi taoe pada sekalian orang jang itoe soeda kosong dan orang-orang bersoerak lagi satoe kali boeat pengabisan.
 

Itoe tontonan mati pelahan-pelahan begimana dalem oendang-oeodang di negri Tjina misi djoega tertoelis soeda brenti.


Pada itoe djam jang Tcbou mendjalankan hoekoemannja, orang bole liat lain tontonnan di Founsi.


Itoe kabar dari hal tiada salahnja Liou Siou, jang tiada satoe orang soeda kira berboewat itoe kadjahatan, dan dari hal hoekoemannja Tcbou soeda bikin girang pada samoea orang didalem itoe kotta ketjil.


Samoea anak negri soeda pergi samboet njonja Liou  dan anaknja, jang di anter oleh Ming dalem dia poenja praoe, jang soeda di riasi dengan bendera-bendera.


Tempo itoe doea orang prampoean naik di darat diaorang di samboet dengan soerak-soeraknja orang banjak dan dia-orang misti djalan di bawa itoe pintoe-pintoe poeadé, jang orang-orang soeda kasi berdiri di gang toekang maas boeat itoe doea orang prampoean  poenja kahormatan.


Itoe president berpegangan tangan sama njonja Liou.


Ité pegang tangan dari dia poenja misan dan pelok prampoean itoe pada dadanja.


Itoe imam jang moeda soeda baik kombali dari dla poenja loeka-loeka. Liou Siou soeda segar seperti doeloe.


Toean Perkins dan toean Arthur ikoetkan dia-orang.
 

Tiada lama itoe kawanan manoesia soeda sampe di itoe roema ketjil, atas mana doea boelan di moeka itoe  tjilaka, soeda djadi dengan tiada kaaian dan dalem itoe sabentaran Ming soeda toendoek dengan hormat di moekaoja njonja Liou akan bri sa1am, njonja Liou lantas bertariak dari beiran.


Roemanja Tchou soeda ilang.


Itoe tempat dimana itoe roema ampat hari di moeka misi ada berdiri, soeda beroepa lain djadi satoe kebon, jang amat bagoes dan di tenganja di kasi berdiri satoe pendopo jang bagoes.


Itoe president dari pengadilan jang terhormat soeda berboeat itoe kaheiranan oleh penoeloengnja toekang-toekang kebon orang Tjina, jang dapet oepahan banjak oewang maas dari dia.


—— Njonja; —— kata Ming, —— saija soeda maoe jang tiada satoe apa bole djadi peringatan boeat angkaoe poenja anak prampoean jang eilok roepanja. Dengan amat renda saija minta jang angkaoe akan soeka trima itoe tanda mata dari saija seperti satoe peroendjoekan dari saija poenja penjesalan dan seperti satoe pengasehan pada kawinnja anakmoe.


Iboenja Liou Siou soeda djadi begitoe girang dari itoe kahormatan sampe dia loepa dalem dia poenja soeka ati apa sangsara Ming soeda berboeat padanja dan ampir dia tiada poenja perkataän boeat bilang trima kasi.


Itoe orang bangsawan jang sendiri soeda djadi sedikit maloe dari dia poenja perboeatan, soeda bri salam lagi satoe kali pada njonja Liou dan lantas berbaiik pada dia

